
 Менің отбасым – менің байлығым!
Ата-аналармен жүргізілетін жұмыс

Мақсаты: Бала тәрбиесіндегі ата-ананың алатын орнының ерекшелігін, баламен тіл табыса білуге жағдай жасау, ата-ана мен баланың арасындағы қарым-қатынастың ерекше екенін   психологиялық жаттығулар арқылы көрсету.
Жоспары:

1. Топқа бөлу «Құпия геометриялық фигуралар»
1. Топтың ережесімен таныстыру
1. «Ой қозғау» жаттығуы
1. Сергіту сәті
1. Сауалнама «Сіз қандай ата-анасыз?»
1. Рефлексия
1. Қорытындылау

І. Сәлемдесу. Сәлеметсіздер ме, құрметті ата-аналар, оқушылар. Бүгінгі тренинг-сабағымызға келгендеріңізге алғыс білдіреміз! Қашанда халқымыз ұл қызына «үлкенге –құрмет, кішіге ізет» көрсету керек деп айтудан жалыққан емес. Ата-ананың бала тәрбиесіндегі алатын орны мен беделі үлкен мәнге ие. Қашанда ата-ана үшін бала тәрбиесі мен оның тұлға болып қалыптасуы маңызды болды.  Ата-ананың қазіргі уақытта баласымен тіл табыса білуі, қарым-қатынасы үлкен өзекті проблемаға айналып отыр. Бүгінгі тренинг-сабағымыздың мақсаты ата-ана мен бала арасындағы қарым-қатынасқа психологиялық жаттығулар арқылы оң әсерін тигізу. Осы мақсатты біз сіздермен жиналып отырмыз.

ІІ. «Шаттық шеңбері» тренингі
Барлық қатысушылар шеңберге тұрып, өз есімінің бас әрпінен басталатын жылы, жақсы сөздерді есіміне қоса айтып таныстырады.
Мысалы: Мен жайдарлы Жүмакүлмін.

ІІІ. Топқа бөлу.
Жүргізуші ортаға шығып, әр қатысушыға түрлі түсті геометриялық фигураларды таңдап алуларын ұсынады. Таңдалған фигуралар бойынша әр топ өз орындарына жайғасады.
Осы жерде геометриялық фигураларға түсініктеме беріледі.

Квадрат: Қайраткер, еңбекшіл форма.
Оның өмір сүру ортасы өзіндік «Меніне» үйлесімді.
Жағымды жақтары – ұйымшыл, дәл, қатаң тәртіпті, ережені ұстану, аналитикалық ойлау қабілеті, ұсақ заттарға зейінділік, фактіге жүгіну, ұқыптылық, тазалық, сақтық, салқынқандылық, үнемшілдік, тұрақтылық, талапшыл, шешімінен қайтпау, шыдамдылық, еңбекқорлық, кәсіби эрудиция;
Үшбұрыш: Бұл лидерліктің символы, мақсатына бағытталу, дегеніне жету.
Жағымды жағы: лидер, билікке ұмтылыс, қайткен күнде жеңіске жету, проблеманың өзегіне үңілу, өзіне деген сенімділік, шешімге тез келе алу, сезімталдық, батылдық, өте белсенділік, тәуекелшілдік, жоғары еңбекқорлық, көңіл көтерудегі еркіндік, күшті саясатшы, тапқырлық, қарым-қатынаста көпшіл;
[image: C:\Users\Медпункт\Desktop\СУРЕТТЕР\ата-аналар\IMG-20171202-WA0028.jpg]Жағымсыз жақтары: ең сенімді достары мен жақындары аз, қызбалық, атақ-даңққа бағыттылық, шыдамсыздық, өзінің мақсатына жеткенше басқаға көңіл аудармау, өз дегенінен қайтпау, қу, айлакер, өз дегеніне жетуде неге де бара алады, өзімшіл, мәртебе, мансапқа бағытталған, ұстамсыз, шыдамсыз.
Шеңбер: Мифологиялық тұрғыдан үйлесімділік (гармония) символы.
Құнды қасиеттері: адамдар, олардың жайы, жақсы қарым-қатынас орнату, қарым-қатынасты қажетсінуі өте жоғары, «желім» – отбасын, ұжымды біріктіргіш, ашық, өзгелерге қамқоршы, қолы ашық – мырза, өзгені түсіну, жақсы интуиция, байсалдылық, сенгіштік, өзгелерді иландыра алу, әділетсіздікке қарсы тұруда батылдық танытады, қоғамдық жұмысқа бейімділік, күн тізбегін еркін құрады, таныстары мен достары көп. Шеңбер – жақсы психолог!

ІV. «Ой қозғау» жаттығуы. Топтық жұмыс.
Әр топқа постермен жұмыс тапсырылады. 

1-топ: Ата-ана беделімен өнегесі.
2-топ: Бақытты отбасы қандай болу керек ?
3-топ: Бала – ол.........

Дайындалу уакыты: 5минут.
Әр топтан екі адамнан шығып қорғайды. Бұл тапсырманы қорытындылау.
Слайд түрінде ( мандарин-бала тілінде)

V. Сергіту сәті. Бұл жаттығу адамның көңіл-күйін көтеруге, қимылдық қозғалысқа бағытталған. Әр топтан үш адамнан шығады. Жұптарын әр әуен ауысқанда ауыстырып отырады.

VІ. Сауалнама  «Сіз қандай ата-анасыз?» (слайд )
Бұл жерде ата-аналармен жұмыс. Әр ата-анаға парақшалармен сұрақтар тізімі таратылады.
Сұрақ жауаптары есептеліп ұпай санымен сауалнаманың жауабы қорытылады.

VІІ. Қорытындылау.
Ата-ананың ең басты қуанышы, шаттығы болып саналатын ол - бала! Сондықтан құрметті қатысушылар бір –бірімізбен үнемі сыйластық, сүйіспеншілік, бірлік, түсіністік, тату қарым-қатынаста болайық!  Құрметті ата-аналар бүгінгі тренингтен алған әсерлеріңізді алдарыңыздағы стикерге жазып, мына шоқ гүліне ілулеріңізді сұраймыз. Бүгінгі тренингке келгендеріңізге үлкен рахмет айтамыз!
                    Бақытты отбасы

Сыйластық – сүйіспеншілік


      адалдық              татулық
     мейірімділік       тыныштық
     махаббат             бірлік
     жауапкершілік   адамгершілік
     түсіністік            ақылдылық

